
Андатпа. Бұл мақалада көпір құрылысы кезінде орындалатын геодезиялық жұмыстар 
қарастырылған. Қазіргі таңда көпір мен көпір өткелдерін салу барысында мамандардың 
заманауи технологияларды қолдануды толыққанды игерілмегендігінен, мақаланың мақсаты 
бұл жұмыстарды мысалдармен қарастырып, шолу жасау. Мақалада, сонымен қатар, бөлу 
торларының толық жете суреттелуі, көпірдің тіреу бөліктерін бөлу кезінде лазерлік нивелирді 
қолданылуы сұлбалар мен суреттермен бейнеленген. Көпір құрылысы кезінде орындалатын 
бөлу жұмыстары кезінде заманауи технологияларды қолданудың артықшылықтары 
келтірілген. Бөлу жұмыстарының орташа квадраттық қателіктері бойынша мәлімет берілген. 
 
Кілт сөздері: көпір, заманауи технологиялар, бөлу жұмыстары, көпір құрылысы, бөлу 
торлары. 
 
Аннотация. В данной статье рассмотрены выполняемые геодезические работы в ходе 
строительства моста. Цель статьи дать обзор использования современных геодезических 
приборов при разбивочных работах в строительстве мостов на примерах, так как в настоящее 
время при строительстве мостов и мостовых переходов все чаще встречаются проблемы 
неосведомленности специалистов об их применении. В статье в виде схем и рисунков 
представлены детальное описание разбивочных сетей, вариант использования лазерного 
нивелира при разбивке опорных частей моста. Приведены преимущества применения 
современных приборов при разбивочных работах строительства моста. Даны сведения средних 
квардратических ошибок, допустимых при разбивке. 
 
Ключевые слова: мост, современные технологии, разбивочные работы, строительство 
мостов, разбивочные сети. 
 
Abstract. This article describes the performed geodetic works during the construction of the bridge. 
The article purpose to give an overview of the use of modern surveying instruments with location 
survey in the construction of bridges by examples, as is currently in the construction of bridges and 
bridge crossings are increasingly common problem is lack of information about the usage of 
instruments by professionals. In an article in the form of diagrams and drawings presented a detailed 
description of reference grids, the example of usage of laser levels while stakeout of bridge bearings. 
There are advantages of the use of modern equipment at the stakeout works of construction of the 
bridge. The given data of standard deviation allowed while stakeout.  
 
Key Words: bridge, modern technology, marking works, stakeout, construction of bridges. 
 
 
Көпір – жол жалғасын кедергілерден (өзеннен, сайдан, жырадан, темір жолдан жөне т.б.) 

өткізу үшін салынатын инженерлік кұрылыс. Қазіргі кезде Қазақстанда көпірдің өзен, сай, 

жыра секілді табиғи кедергілерден және су, газ құбырлары секілді жасанды кедергілерден өтуге 

арналып салынатын түрлері көп.  

Көпір құрылысы күннен-күнге даму үстінде. Оның дәлелі ретінде ҚР Президенті 

Н.Назарбаевтың Қазақстан халқына «Нұрлы жол – болашаққа бастар жол» Жолдауы аясында 

«Орталық-Шығыс» автожолына енетін, Қазақстан аумағындағы ғана емес, Азиядағы ең үлкен 

көпір болатын «Ақсу-Павлодар» көпірінің құрылысын атап көрсетуге болады [1].  

Көпір және көпір өткелдерінің құрылысы жоғары дәлдікті, үнемі бақылауды, мамандардың 

біліктілігінің деңгейінің жоғары болуын талап ететін, көпқырлы күрделі жұмыстар кешенінің 

процессі.  

Бұл процесстің әр кезеңінде геодезиялық жұмыстармен қамтамасыз етілетін жобаның 

орындалуының жоғары дәлдігі қажет етіледі. Оларға, дәлірек айтқанда, көпір тіреулерін 

құрылыстың әртүрлі деңгейлерінде бөлу, көпір тіреулерінің жоғары алаңдарындағы осьтерді 

бөлу, аралық құрылысты тіреу бөліктерге орнату мен оның монтажын бақылау жұмыстары 

жатады. 

Көпір немесе көпір өткелінің геодезиялық бөлу торын құру үшін геодезиялық бөлу торы 

деген не, оның құрылыс үшін маңызы қандай екенін анықтап алу керек. Сонымен, геодезиялық 

бөлу торы көпір құрылысының барлық деңгейлеріндегі бөлу және бақылау-өлшеу 

жұмыстарының пландық және биіктік негізі болып табылады. 

Бөлу торының пунктері өзен жағасы мен аралдарда, бөлу жұмыстары мен бақылау 

өлшеулерді жүргізуге ыңғайлы жерлерде орналастырылады. Тордың екі пунктін көпірдің 

осінде – оның басы мен соңында орнатады. Тік сызықты көпірлерде, негізінен, х осі көпір осі 

бойымен бағытталады. Көпірдің бөлу торының ең көп таралған сұлбасы төменде көрсетілген 

(1-сурет, а). 

Тордың пунктерін жергілікті жерде берік белгілермен бекітеді. Белгінің конструкциясын 

төменгі суреттен көруге болады (1-сурет, б). 

Бөлу торында, мүмкіндігінше, барлық бұрыштар мен ара қашықтықтар өлшенеді. 

Өлшеулерді заманауи электронды тахеометрлермен орындайды. Бұрыштарды 2"-5" орташа 

квадраттық қателікпен, ал ара қашықтықтарды – 2-3 мм өлшейді. Пунктердің координаталарын 

анықтаудың орташа квадраттық қателіктері 6 мм аспауы тиіс. 

Өлшеулерді өңдеу үшін орындалған өлшеу нәтижелердің теңестірілуі, тор пунктерінің 

координаталарын анықтау мен олардың дәлдігін анықтауды қамтамасыз ететін стандартты 

программалар қолданылады.  

Сурет 1: Бөлу торы: а – сұлба, б – пунктің құрылымы: 1- қалыңдығы 10 мм,  d=16,5 мм саңылауы бар 

болат пластина; 2 – d=160 мм құбыр; 3 – қиыршық тас немесе ірі түйірлі құм; 4 – бетон; 5 – репер 

 

Биіктік тордың пунктері жергілікті жерде реперлермен бекітіледі. Күрделі көпір құрылысы 

кезінде әр жағалауда екі репер орнатылады. Әдетте, биіктік тордың реперін пландық тор 

пунктінің центрімен біріктіреді. Осылайша, суретте (1-сурет, б) көрсетілген пункте 5 репер 

ретінде құбырға пісірілген түйреуіш (бұрыш немесе арматуралық білік) алынады. 

Заманауи технологиялардың дамуы геодезиялық аспаптардың жетілдірілуіне өз септігін 

тигізіп отыр. Қазіргі кезде электронды, сонымен қатар,  лазерлі аспаптардың шығарылуы мен 

кең қолданылуы оның дәлелі болып табылады. Олардың ең басты артықшылықтарына 

дәлдігінің жоғары болуы (оның есебінен ауытқулар мөлшері төменірек), істеу принципінің 

жеңіл болуы, адам факторын (яғни адам жіберетін қателіктерін) шегеретін ірі сандары мен 

әріптері бар дисплейдің болуы, алынған мәліметтерді ЭЕМ-ға жеңіл тасымалдау үшін арналған 

сақтау жадымен жабдықталуы  жатады. 

Мысалы, Владивосток қаласындағы екі ванттық көпірдің құрылысы кезінде Петербург 

байланыс желілері университетінің «Инженерлік геодезия» кафедрасының мамандарымен 

геодезиялық бөлу торларының барлық пунктерінде өлшеулер электронды тахеометрлер, 

спутниктік геодезиялық қабылдағыштармен жүргізіліп, сызықтық-бұрыштық және спутниктік 

бақылаулардың біріккен теңестірілуі және басқа да жұмыстар жүргізілді. 

Сонымен қатар, ерекше жағдайлардағы объектілердің құрылысына сапалы геодезиялық 

бақылау жүргізуге мүмкіндік беретін әдістер ұсынылып, енгізілді: электронды тахеометрмен 

өлшеулерді жүргізуге қолайсыз ауа-райы жағдайындағы құрылыс кезінде, биіктігі 100 м астам 

жерлерде, пилон конструкциясын орнатуды бақылаудың негізгі әдісі ретінде спутниктік 

аппаратураны қолданумен жүргізілетін әдіс қолданылды.  

Геодезиялық бөлу негізінің стационарлы пунктеріндегі екі базалық станциялары бар 

бақылау нүктелерінің координаталарын анықтаудың бірнеше схемалары ұсынылды. Пилон 

блоктарының нүктелерінің координаталарын анықтау үш спутниктік қабылдағыштың 

көмегімен жасалынды (2-сурет). 

 

 
 

Сурет 2: Пилон блоктарының нүктелерінің координаталарын спутниктік қабылдағыштың көмегімен 
анықтау 

 

Тахеометрдің көмегімен бұл нүктелерге кері кертпе жасалып, содан кейін пилон 

блоктарының бұрыштары мен ванттық түйіннің тіреу қабатының бақылау нүктелерінің 

координаталары анықталды (3-сурет) [2]. 

Реперлер өзара III немесе IV класстық геометриялық нивелирлеу жүрістері арқылы 

бірыңғай биіктік торға біріктіріледі. Бастапқы болып саналатын реперге қатысты орташа 

квадраттық қателіктің белгілері тұрақты реперлерде – 3 мм, ал уақытша реперлерде – 5 мм 

аспауы тиіс. Көпірдің биіктік торы мемлекеттік нивелирлік тормен біріктіріледі. 

 

 
 

Сурет 3: Пилон блоктарындағы кері кертпе және ванттық түйіннің тіреу қабатының центрінің 
координаталарын анықтау 

 
Тіреулердің құрылысы кезінде әр тіреуге нивелирлеу жүрістері арқылы тұрақты 

реперлерге байланыстырылатын уақытша репер орнатылады (4-сурет) [3]. 

 

 
 

Сурет 4: Тіреудегі белгілерді беру үшін лазерлік нивелирдің қолдану үлгісі 

Осылайша, қорытындылай айтқанда, құрылыстың негізі болып табылатын геодезиялық 

қамтамасыздандыру кезінде орындалатын ең маңызды жұмыстар, яғни бөлу жұмыстары – көпір 

және көпір өткелдерінің құрылысы кезінде жоғары дәлдікті талап ететін, әрі заманауи 

геодезиялық технологиялардың өсу қарқына сай қолдану аясы болып табылатын геодезиялық 

қамтамасыздандырудың бөлінбес жұмыстар кешені.  

Қазіргі таңда, техника мен технологиялардың даму үрдісі жоғары деңгейде болып жатқан 

кезде, көпір мен көпір өткелдерінің құрылысындағы бөлу жұмыстарында заманауи 

технологиялар міндетті түрде қолдануы тиіс. Заманауи технологиялар уақытты үнемдей 

отырып, жұмыс дәлдігін арттыра алатын технологиялар болғандықтан, көпір құрылысындағы 

еңбек шығынын үнемдейді, қателіктерді қысқартады және  жалпы жұмыстар кешенін де 

жеңілдетеді. 

Автор (лар) ға ұсынымдар 
 

• Мақала Word бағдарламасында терілген және электронды нұсқасымен, қағазға басылып өткізілуі тиіс 
(басқа қаладағы авторларға электронды нұсқасын өткізуге болады). 
• Қарпі: мәтін үшін  – Times New Roman – 12 кегль; 
• Пішімі А4, беттің параметрлері: сол, оң, асты және үсті жағы – 2,5 см. Абзацтық шегіну – 0,75 см. 
Түзілу – ені бойынша; қатар аралық интервал – 1,5 қатар. 
• Кестелер мен суреттерде нөмірлері көрсетілген толық атаулары көрсетілуі тиіс. Өлшем бірліктері СИ 

